
方嘉柏近期運氣麻麻，已接
近兩個多月冇贏過馬，上周三
夜賽，旗下「喜進」跑得亞軍
未能打破悶局，今次馬房安排
八駒上陣，其中出戰第四場四
班一千米嘅「聰明申報」有機
會幫馬房重啟勝門。「聰明申
報」來港後一直在霍利時馬房

豢養，前後跑過三季，首兩季合共交出
四場頭馬，上季先至無頭馬進帳，於是
今季轉入方嘉柏馬房。其實，轉馬房的
原因，並非因上季無頭馬贏便轉倉，只
是呢匹團體馬，當中有團體成員轉變，
轉變之後，成員想他投謀突破，最後搵
到方嘉柏馬房收容，今季一出便在方廄
上陣，結果首戰跑谷草一千米，即有上
名成績交出，當時是三班戰，頭二馬分
別是「積極皇」同「運財童子」，一般
人認為有了這場第三名嘅成績，馬匹往
後好快便有頭馬見面。但事實啱啱相
反，「聰明申報」在三班往後上陣卻只
是積極安排減分，直到近期獲調減至六

十分，剛好獲降落四班資格，馬房才開始真正
磨練牠，咪睇正常晨操只是安排踱步打磨，其
實，近期每日下午均見馬房安排牠往機坪踱步
或是馬房內作走花蹄活動，有時更拉去游水，
講備戰緊張程度，現時是最積極嘅時候，當
然，馬房冇明刀明槍打磨，多少都是希望呢隻
馬贏嘅時候有分頭，大家可以睇睇呢隻馬跑四
班賽往績，過往只係
跑過兩次，一次谷草
千二米得第三名，另
一次屬谷草一千米取
得勝利，四班賽對隻
馬來講，形勢非常有
利，今次難得機會重
落四班列陣，大家不
妨睇高一線。

三寶：七至九場

周三是百萬挑戰盃最後一戰，編九場谷草夜賽，用Ｃ跑道
（向後移欄），此賽道對夠快切入一、二疊守好位之馬甚有
利，短途內檔馬優勢最明顯，一哩或以上途程和尾段場次
外疊後追馬劣勢會稍減。今季在此跑道成績最好之練馬師
是徐雨石、沈集成和葉楚航，各有七場頭馬，騎師是潘
頓，有十六場頭馬。頭場晚上六時四十五分開跑。賴維
銘停賽，蘇狄雄與黎海榮養傷，布達德告別戰，韋達下

次停賽，貝湯美和羅理雅延遲停賽。三T及六環彩無累積。

第五班、一○○○米。「泡泡達
人」（圖5號）班利路合是此組中

季內識贏的馬之一，如今評分回到贏馬時
水平，今次出戰首本勝途料三甲呼聲甚
高。「雷超」晨課仍稍急口但已能接連跑
出好水準，肯定續有進步空間，質新無傷
病佔盡班利，路合可介入戰團宜兼顧。
「要風得鋒」新勝寶刀未老，難得贏完只
加四分剛好可留在五班角逐，今場算是較
弱組，屆時交出水準料連捷望濃。「欖球
鑽石」今季轉投苗禮德馬房後尚未贏馬交
代，惟上場跑入冷位狀態已見復甦，苗廄
馬始終較耐拚，如在起步搶出又有胡叫，
半冷選擇。

川河寶駒還我本來
第一班、一六五○米。「川河寶
駒」季內兩次渡江俱獲得上名，今

次由級際賽董事盃重返讓磅賽可期會還我
本來，路合實屬全場勝望最濃。「哈蝦巴
爸」踏入季中狀態全面回勇有贏有位，忠
心馬可彌補質素之不足，今次隔三日匆匆
再出仍屬前列爭勝分子。「比卡超」季內
曾經贏過「達羅素」，後駒之後再贏兩場
包括表列賽，目前評分回降與勝時相若，
乃今場突擊之材。「勝得威」上季初跑谷
草贏到甩晒轆，強如「旌暉」亦無法埋
身，足顯谷草性能相當超卓，今次配潘頓
重遊勝地，欣逢對手爾爾，相信不會錯失
一個贏馬交代機會。

第四班、一二○○米。「喝采」自
購馬來港後不斷上陣作減分，直至

上仗同程後上贏馬打破悶局，眼看新勝姿
態引人，開竅後可乘勝追擊。「天皇巨
星」反覆試準後集中火力攻谷中同程成績

最理想，近期操足狀態維持得相當理想，
今次輕磅上陣可爭三甲。「鐵男」過往集
中在泥地千二米取得成績，但目前來到四
班分區已相當有利，料草地一樣合發揮，
三重彩配腳要兼顧。「神州俊馬」在紐西
蘭由蘇利雲打底才來港，兩匹同母馬都已
贏，在港初出後上姿態悅目，熱身之後加
程提防到位。

第四班、一○○○米。「海之濤」
屬正宗路程專家，李易達操養此駒

又有一手，如今重返四班分區有利，起步
搶出且放且留隨時又可帶到。「聰明申
報」易廄後頻頻上陣作減分，如今七歲馬
首次落到四班角逐形勢有利，試準而來料
屆交代之時，值得重視。「勁皇子」熱身
後上場同程只跑梗頸四，相信幕後方面應
有損失，今次捲土重來決心再接再厲，分
利馬可挑戰對手。「阿凡達」之前一連五
場取得上名成績，上場出戰泥地千二米未
盡合適，今次返谷草短途又可威脅，三重
彩腳勿忘。

第四班、一六五○米。「小島怡
情」在季初贏四班中距離賽之後，

上到三班積極減分，而今重返四班分區角
逐形勢上已可反客為主，今場有好形勢之
助及對手平庸，路合又屆收成時，值得作
膽。「獻惑」季內算是當銳，上場不放而
留都走得接近，目前出戰谷中四班勝途惡
氣十足，交出水準可予大局相當威脅。
「得其康」季內四班谷草經常走三疊形勢
不利下都衝得接近，本身續見進步此程演
出亦準，當起馬有力爭三甲一席。「川河
領駒」今季五度上陣四次取獎金，狀態其
實一直見好，亦已證明過在四班有一定能
力，三重彩配腳可拖一票。

第一班、一二○○米（跑馬地錦
標）。「軍歌」本身短程爆發力

強，歷年來三場頭馬俱係源自谷中此程取
得，數據昭昭之下不宜推翻，屬正路選擇
第一匹。「駿明珍寶」在最近十五個月之
內取得七捷，今季近六場更取得三場頭
馬，巨人殺手未容低估，隨時可以推翻大
局。「僥倖」今季轉投葉楚航馬房五戰四
勝，落第一役都有第三名，勢如破竹憑輕
磅有權再贏，實屬此賽黑馬分子之一。
「一哥」源自本地精選拍賣會，九捷良駒
出戰此程例跑入前四名，負重磅仍具惡
氣，有權後上分一杯羹，配腳最宜。

可愛寶態勇有勝望
第三班、一八○○米。「可愛寶」
前仗泥地及上次田草弱配都一再後

上接近，歷來贏馬全在谷草錄得，今次渡
江上陣惡氣十足可優先留意。「力王」早
前連仗在一哩有後上不及鏡頭，上仗加程
跑千八米立即打開勝利之門，難得贏馬只
加五分，輕磅可添食。「安荃」今季加盟
羅富全馬房之後雖然未贏，但五戰全部取
得上名成績，今場三班對手不強，幕後必
定決心贏番場。「明月光」季內六戰五次
入前四，重返谷草殺傷力大增，值跟進。

第三班、一二○○米。「天下為
攻」至今五戰取得四捷成績，歷來

三次渡江試谷閘得冠亞季軍各一，轉場旨
在食得唔好嘥，質高馬穩添食。「好益
善」今季跑落續見進步，近期內閃惡習漸
改，贏開可期更進一步，目前排在百萬挑
戰盃榜首料必拚保持優勢。「夢幻仙子」
質高馬但一度受足患困擾，慶幸健康回穩
之後一再跑得接近，谷戰亦屬拿手好戲之
一，仍是三甲之材。「自在人生」澳洲自
購馬在當地曾壓倒勁旅贏馬，目前在三班
肯定有分在手，熱身後操好再來隨時進
攻，最佳冷門。

第三班、一六五○米。「放眼量」
上季來港積極作減分，踏入今季適

應水土後終見威力，季內三捷姿態猶有餘
勁，升勢未止馬可再建多功。「勇冠王」
今季四戰同程獲一冠兩亞佳績，隨成熟後
表現比前更加穩定，馬匹當弗三甲仍穩，
有力與前駒一爭朝夕。「美麗鉅星」跑三
班賽賺到形勢，跑法主動易佔到先機，
「美麗」系初三賀歲賽獲一冠一亞，今次
可望憑此駒接棒。「與龍共舞」乃紐西蘭
千六米一級賽盟主，來港初出已立即上
名，今次渡江換來一批實力較次對手，有
力介入戰團。

泡泡達人泡泡達人小島怡情小島怡情

泡 泡 達 人

監場董事：陳南祿、蔡克剛
跑 道：C（向後移欄）
三Ｔ及六環彩多寶：無
停賽騎師：賴維銘
下次停賽：韋達
告別騎師：布達德

狗年首次谷草夜賽，兼係香港航
空百萬挑戰盃壓軸一戰，將會編排
九場草地賽，採用Ｃ跑道上演，翻
查今季谷草曾五次用Ｃ欄交鋒，睇
番一月十七日同一條移欄草地賽，

當晚八場賽事除了
「翡翠劇院」之外，

餘下七場頭馬時間都係慢過標準時
間，睇番當日賽果，放同追都好平
均，無乜嚴重偏差，短途一向利前
置跑法，一哩有「咪走寶」一放絕
塵，又有「常妙星」同「靚紫荊」

後上建功，另外千八米「力王」都
係由包尾位置追上贏馬，可見後上
馬匹唔輸蝕，而「翡翠劇院」及
「力王」不約而同都揀今次C欄再
上陣，幕後
方面似食髓
知味。

翡翠劇院食髓知味

